 «2012-жылдын 20-июнунда Рио-де-Жанейро шаарында кол коюлган Глобалдык жашыл өсүш институнун түзүү жөнүндө макулдашууга Кыргыз Республикасынын кошулуусу тууралуу» 
Кыргыз Республикасынын Мыйзамынын долбооруна 
Кыргыз Республикасынын Жогорку Кеңешинин
Эл аралык иштер, коргоо жана коопсуздук боюнча комитетинин
КОРУТУНДУСУ

	2019-жылдын 8-октябры
	Кыргыз Республикасынын Жогорку Кеңешинин Эл аралык иштер, коргоо жана коопсуздук боюнча комитети, Кыргыз Республикасынын Өкмөтүнүн 2019-жылдын 28-июнундагы № 322-токтому менен жактырылган «2012-жылдын 20-июнунда Рио-де-Жанейро шаарында кол коюлган Глобалдык жашыл өсүш институтун түзүү жөнүндө макулдашууга Кыргыз Республикасынын кошулуусу тууралуу» Кыргыз Республикасынын Мыйзамынын долбоорун карап чыгып, төмөнкүлөрдү белгилейт.
Мыйзам долбоорунун максаты болуп жашыл өсүүнүн Глобалдык институтун уюштуруу жөнүндө макулдашууну жактыруу болуп саналат.
Аталган долбоор жашыл өсүүнүн Глобалдык институтун  уюштуруу жөнүндө макулдашууга Кыргыз Республикасынын кошулуусу аркылуу Кыргыз Республикасында жашыл экономиканы өнүктүрүүгө чоң салым кошот.
Кыргыз Республикасында жашыл экономиканы өнүктүрүү өлкөнүн узак жана орто мөөнөттүү стратегиялык документтеринде белгиленген бирден бир артыкчылыктуу багыттардан болуп саналат.
Жашыл өсүүнүн Глобалдык институтунун максаттары мамлекет жана жеке секторлордун ортосунда жана өнүккөн жана өнүгүп келе жаткан өлкөлөрдүн ортосунда өнөктөштүк мамилелерди орнотуу аркылуу өткөөл жана өнүккөн экономикасы менен өлкөлөрдүн экономикалык, экологиялык жана социалдык шарттарын түзүү жана жакшыртуу, ошондой эле экономикалык өсүүнүн жаңы үлгүлөрүн колдоо жана жайылтуу  болуп саналат.
Жашыл өсүүнүн Глобалдык институтунун иши жашыл экономикалык өсүүгө багытталган долбоорлор үчүн финансылык каражаттарды мобилизациялоодо өкмөттөргө техникалык жардамдарды өзүнө айкалыштырат.
Ошондой эле, белгилей кетчү нерсе, жашыл өсүүнүн Глобалдык институтунун сунуштары мүчөлөрдүн экономикаларынын бардык тармактарына милдеттүү жана мажбурлоочу мүнөзүндө болбойт.
Акыркы эки жылдан бери жашыл өсүүнүн Глобалдык институту ишин жүргүзгөн өлкөлөргө 1 миллиард АКШ доллардан ашык акча салымдарын топтоп берген, анын ичинде жеке сектор дагы кирет.
Мыйзам долбоорун экинчи окууга даярдоо учурда, Кыргыз Республикасынын Жогорку Кеңешинин Аппаратынын лингвистикалык экспертиза бөлүмүнүн сын-пикирлери эске алынды, мыйзам демилгелөө субъекттеринен кат жүзүндө сунуштар келип түшкөн жок.
Жогоруда баяндалгандардын негизинде, Эл аралык иштер, коргоо жана коопсуздук боюнча комитет төмөндөгүдөй корутундуга келет:

1. «2012-жылдын 20-июнунда Рио-де-Жанейро шаарында кол коюлган Глобалдык жашыл өсүш институтун түзүү жөнүндө макулдашууга Кыргыз Республикасынын кошулуусу тууралуу» Кыргыз Республикасынын Мыйзамынын долбоору жактырылсын жана Кыргыз Республикасынын Жогорку Кеңешине экинчи окууда кабыл алуу сунушталсын.

2. Бул Мыйзам долбоору боюнча Кыргыз Республикасынын Жогорку Кеңешинин жыйынында баяндама жасоо Эл аралык иштер, коргоо жана коопсуздук боюнча комитеттин Төрагасына тапшырылсын, тең баяндамачы болуп Кыргыз Республикасынын экономика министри аныкталсын.


Эл аралык иштер,
коргоо жана коопсуздук боюнча

